	GWEITHDREFN

	Teitl: 
	Bygythiadau i Fywyd (TTL) 

	Maes Arfer / Busnes: 
	Amddiffyn Pobl Agored i Niwed 

	Yr Adran sy'n Gyfrifol: 
	Troseddau Arbenigol 

	Cyhoeddwyd Gyntaf: 
	09/10/08 
	Cofnod Diwygiadau 

	Adolygwyd Ddiwethaf: 
	28/09/16 
	Mae'r ddogfen hon yn gymwys i gyflogeion: 

	Rhif y Fersiwn: 
	05 
	Prif Gwnstabl 

	CENHADAETH A GWELEDIGAETH HEDDLU DE CYMRU: 

	CADW DE CYMRU'N DDIOGEL
SICRHAU MAI NI YW'R GORAU AM DDEALL AC YMATEB I ANGHENION EIN CYMUNEDAU

	DATGANIAD HEDDLU DE CYMRU: 

	Bydd Heddlu De Cymru yn cymryd pob cam rhesymol i reoli bygythiadau i bobl ac yn erbyn eiddo lle ceir risg wirioneddol ac uniongyrchol iddynt o fwriad troseddol. Yn arbennig, mae rhwymedigaeth gyfreithiol ar yr Heddlu i gymryd pob cam rhesymol i ddiogelu bywyd pobl lle ceir risg wirioneddol ac uniongyrchol iddynt o weithredoedd troseddol unigolyn arall. 
Adolygwyd y polisi hwn yn unol â'r polisi cenedlaethol ar gyfer bygythiadau i fywyd. 

	NODAU: 

	Nod y polisi hwn yw sicrhau y caiff pob bygythiad i bobl ac eiddo y daw'r Heddlu yn ymwybodol ohono ei ystyried yn briodol ac y caiff pob bygythiad, yn arbennig bygythiadau i fywyd, ymateb priodol gan yr heddlu. Bydd yr ymateb hwnnw yn unol ag Erthygl 2 o Ddeddf Hawliau Dynol 1998 ac egwyddorion Osman v Y DU 1988. Mae dictwm Osman v Y DU 1988 yn ei gwneud yn ofynnol i asiantaethau cyhoeddus; wrth ystyried bygythiadau a chan ystyried yr adnoddau sydd ar gael ac yn erbyn gofynion sy'n cystadlu am yr adnoddau hynny, gymryd camau rhesymol i drechu'r bygythiad. Felly, ategir y polisi hwn gan weithdrefnau a gynlluniwyd i ddarparu cyfarwyddyd clir, pendant a diamwys i bawb sy'n ymwneud â'r broses o'i roi ar waith. 

	AMCANION: 

	· Darparu strwythur ar gyfer cyflwyno ymateb corfforaethol cyson i reoli bygythiadau, gan gynnwys rhwymedigaethau deddfwriaethol penodol sy'n gysylltiedig â Bygythiadau i Fywyd. 
· Darparu model ar gyfer asesu bygythiadau er mwyn ategu proses o wneud penderfyniadau hyddysg a defnyddio adnoddau a thactegau mewn ffordd gymesur er mwyn lleihau'r risg uniongyrchol o niwed. 
· Sicrhau bod prosesau busnes ar waith ar gyfer cofnodi, adolygu a sicrhau ansawdd ein hymateb. 
· Darparu protocol er mwyn sicrhau y caiff bygythiadau trawsffiniol eu rheoli mewn ffordd glir ac yn unol â pholisi cenedlaethol. 

	Er mwyn gwneud y canlynol: 
· Lleihau'r risg i bobl ac eiddo sy'n deillio o fygythiadau o'r fath, 
· Lleihau'r niwed a achosir i deuluoedd a chymunedau gan fygythiadau o'r fath, 
· Sicrhau diogelwch pawb sy'n ymwneud â lliniaru'r risgiau, 
· Hyrwyddo trefniadau ar gyfer gwneud penderfyniadau hyddysg o ran defnyddio adnoddau mewn ffordd briodol, 
· Nodi 'perchenogaeth' glir dros fygythiadau ar y lefel briodol, 
· Cyflwyno cof corfforaethol ynghylch rheoli bygythiadau. 
· Rhoi trefniadau strategol ar waith ar gyfer goruchwylio bygythiadau 

	CANLLAWIAU: 

	Mae pob agwedd ar y Canllawiau a'r Weithdrefn hon yn orfodol, felly cyfeiriwch at y Weithdrefn. 

	ASESIAD RISG CYFFREDINOL: 

	Ffurflen Asesu Risg Bygythiad i Fywyd 

	GWEITHDREFN: 

	Ystyrir bod bygythiad i fywyd (TTL) yn fygythiad a allai weithredu Erthygl 2 o Ddeddf Hawliau Dynol 1998. Byddai hyn hefyd yn berthnasol o dan amgylchiadau eraill lle mae'r heddlu neu asiantaeth gorfodi'r gyfraith (LEA) arall, o ganlyniad i fwriad bwriadol neu weithred droseddol, wedi nodi'r canlynol:  
· bygythiad gwirioneddol ac uniongyrchol o ran marwolaeth neu 
· Risg o niwed difrifol i unigolyn arall sy'n cynnwys ymosodiad rhywiol difrifol a thrais. 
Mae'r siart llif Bygythiad i Fywyd yn egluro'n glir y camau gweithredu y mae angen i Heddlu De Cymru eu cymryd er mwyn ymdrin yn effeithiol â bygythiad i fywyd. 

	PROSESAU PENODOL HEDDLU DE CYMRU 

	Proses Gychwynnol Heddlu De Cymru 
Camau Gweithredu yn dilyn Asesiad Risg 
Hysbysiadau Rhybuddio a Tharfu 
Pobl Warchodedig 
Bygythiadau i Fywyd - Pobl Ifanc 
Cudd-wybodaeth o Ffynonellau Cudd a Sensitif 
Bygythiadau i Fywyd yn Ardaloedd Heddluoedd eraill 

	FFURFLENNI: 

	Hysbysiad Rhybuddio Bygythiad i Fywyd 
Hysbysiad Tarfu ar Fygythiad i Fywyd 
Ffurflen Nodi a Chadarnhau Statws Cenedlaethol NCA 

	DEUNYDD CYFEIRIO: 

	Canllawiau Cenedlaethol ar Fygythiadau i Fywyd y Swyddfa Gartref 
APA - Rheoli Digwyddiadau Critigol 

	APA – Rheoli Cudd-wybodaeth 
APA - Ymchwiliadau 
APA - Model Gwneud Penderfyniadau Cenedlaethol 
APA - Risg 
Cod Moeseg 


